
Predstavnicki dom Srefeaq  Brel "?'-*"5’-"9—?-'5 nost
gosp. Dragan Miokovi¢, predsjedavajuci O{, O} - O_-Z'“‘ 25?9 Zf/

- Dom naroda —
gosp. Tomislav Martinovi¢, predsjedavajucéi

Postovani,

Na osnovu Clana 13. Zakona o reviziji privatizacije drzavnog kapitala u privrednim
drustvima i bankama (“SluZzbene novine Federacije BiH”, broj: 55/12), u prilogu Vam
dostavljam INFORMACIJU O IZVRSENIM REVIZIJAMA PRIVATIZACIJE DRZAVNOG
KAPITALA PRIVREDNIH DRUSTAVA | BANAKA U FEDERACIJI BOSNE |
HERCEGOVINE ZA PERIOD JANUAR - JUNI 2024. GODINE, koju je Vlada Federacije
Bosne i Hercegovine primila na znanje na 44. sjednici, odrzanoj 11.12.2024. godine.

Takoder, radi razmatranja i dono$enja, dostavljam Prijedlog zaklju¢ka o primanju na
znanje Informacije o izvrSenim reviziama privatizacije drzavnog kapitala privrednih
drustava i banaka u Federaciji Bosne i Hercegovine za period januar-juni 2024. godine.

S postovanjem,

Prilog: kao u tekstu

Adresa: Hamdije Cemedica 2, 71000 Sarajevo
Tel: +387 336644 49 Fax. +387332124 11, +35733667269
vaww fhihviada.gov.ba
e-mail: sekretar@ibihviada gov.ba

BOSNA | HERCEGOVINA BEOCHA WU XEPUEIOBUHA

FEDERACIJA BOSNE | HERCEGOVINE ®EAEPALINJA BOCHE W XEPLEMOBWUHE
VLADA BINAOA
BOSNIA AND HERZEGOVINA
FEDERATION OF BOSNIA AND HERZEGOVINA
GOVERNMENT

Na osnovu ¢lana 19. stav (4) Zakona o Vladi Federacije Bosne i Hercegovine ("Sluzbene
novine Federacije BiH" br. 1/94, 8/95, 58/02, 19/03, 2/06 i 8/06), Vlada Federacije Bosne i
Hercegovine na 44. sjednici, odrzanoj 11.12.2024. godine, donosi

ZAKLJUCAK

1. Prima se na znanje Informacija o izvrSenim revizijama privatizacije drzavnog
kapitala privrednih drustava i banaka u Federaciji Bosne i Hercegovine za period
januar—juni 2024. godine.

2. Informacija iz tatke 1. ovog zaklju¢ka upucuje se Parlamentu Federacije Bosne i
Hercegovine, Parlamentarnoj komisiji Federacije Bosne i Hercegovine u skladu sa
¢lanom 13. Zakona o reviziji privatizacije drzavnog kapitala u privrednim drustvima i
bankama (,Sluzbene novine Federacije BiH", broj: 55/12).

3. Ovaj zaklju€ak stupa na snagu danom dono$enja.

V. broj: (903 /2024
11.12.2024. godine
Sarajevo

Adresa: Hamdije Cemeriica 2, 71000 Sarajevo
Tel: +387 33 66 44 49, Fax.. +387 3321 24 11, +387 3366 72 69
vavw. fbihviada.gov.ba
e-mail: sekrefar@ifbihviada.gov.ba



PRIJEDLOG

Na osnovu Clana 146. stav (1) i élana 153. stav (3) Poslovnika o radu Predstavnickog
doma Parlamenta Federacije Bosne i Hercegovine (,SluZbene novine Federacije
BiH", br. 69/07, 2/08, 26/20 i 13/24), &lana 138. stav (2) i &lana 144. stav (3)
Poslovnika o radu Doma naroda Parlamenta Federacije Bosne i Hercegovine
(»Sluzbene novine Federacije BiH, br. 27/03, 21/09, 24/20 i 60/24), donosi se

ZAKLJUCAK

Prima se na znanje Informacija o izvr§enim revizijama privatizacije drzavnog kapitala
privrednih drustava i banaka u Federaciji Bosne i Hercegovine za period januar - juni
2024. godine.

Ovaj zaklju¢ak stupa na snagu danom donosenja.

PREDSJEDAVAJUCI PREDSJEDAVAJUCI
DOMA NARODA PREDSTAVNICKOG DOMA
PARLAMENTA FEDERACIJE BIH PARLAMENTA FEDERACIJE BIH

Tomislav Martinovié Dragan Miokovic



BOSNA | HERCEGOVINA
FEDERACIJA BOSNE | HERCEGOVINE
AGENCIJA ZA REVIZIJU PRIVATIZACIJE U FBiH

INFORMACIJA O IZVRSENIM REVIZIJAMA PRIVATIZACIJE DRZAVNOG
KAPITALA PRIVREDNIH DRUSTAVA | BANAKA U FEDERACIJI BOSNE |
HERCEGOVINE ZA PERIOD JANUAR - JUNI 2024. GODINE

Sarajevo, septembar/rujan 2024. godine



Na osnovu &lana 13. Zakona o reviziji privatizacije drzavnog kapitala u privrednim
drustvima i bankama (,Sluzbene novine Federacije BiH*, br. 55/12), direktor Agencije
za reviziju privatizacije putem Viade Federacije Bosne i Hercegovine,
Parlamentarnoj komisiji Federacije Bosne i Hercegovine i Parlamentu Federacije
Bosne i Hercegovine dostavlja,

INFORMACIJA O IZVRSENIM REVIZIJAMA PRIVATIZACIJE DRZAVNOG
KAPITALA PRIVREDNIH DRUSTAVA | BANAKA U FEDERACIJI BOSNE |
HERCEGOVINE ZA PERIOD JANUAR - JUNI 2024. GODINE

uvoD

Agencija za reviziju privatizacije u Federaciji Bosne i Hercegovine (u daljem tekstu:
Agencija) djeluje kao samostalna institucija u Federaciji Bosne i Hercegovine, Cija je
djelatnost propisana odredbama €lana 7. Zakona o reviziji privatizacie drZavnog
kapitala u privrednim drustvima i bankama (,Sluzbene novine Federacije BiH", broj
55/12) u daljem tekstu (Zakon).

Na osnovu &lana 13. Zakona, Agencija je duzna svakih Sest mjeseci putem Viade
Federacije Bosne i Hercegovine informirati Parlamentarno povjerenstvo Federacije
Bosne i Hercegovine, Parlament Federacije Bosne i Hercegovine o izvrSenim
revizijama privatizacije dravnog kapitala privrednih drustava i banaka u Federaciji
Bosne i Hercegovine.

Agencija ima svojstvo pravnog lica.

Sjediste Agencije je u Sarajevu, Ulica Ustani¢ka 11, llidZa.

Organizacija, upravljanje i rukovodenje Agencijom ureduje se Uredbom i drugim opéim
aktima Agencije, u skladu sa Zakonom.

Ostvarenije planiranih zadataka izvrsit ¢e se u skladu sa Zakonom, a oni se odnose na
zadtitu prava gradana utvrdenih Ustavom Federacije Bosne i Hercegovine drzavne
svojine u procesu privatizacije u Federaciji Bosne i Hercegovine i javnog interesa
zastiéenih vrednota, ukupnog pravnog poretka, javnog morala te postizanja cilieva
propisanih odredbama &lana 4. Zakona o reviziji privatizacije na nacin da se utvrdi je li
u postupku privatizacije doslo do povrede odredbi Zakona o privatizaciji.

STRATESKI CILJEVI

Agencija je u okviru svojih zakonskih ovlasti i obaveza djelotvornog i brzog izvr$avanja
povjerenih joj zadataka, utvrdila tri kljuéna strateska cilja koja Ge joj pomoci u realizaciji
ostvarenja njezinih ciljeva:



Strateski ciljevi

Uposiliti revizorsko i
administrativno
osoblje koje ispunjava
uslove za obavljanje
poslova iz njene
nadleznosti, u skladu
sa posebnim uslovima
utvrdenim Pravilnikom
0 unutrasnjoj
organizaciji radnih
mjesta Agencije.

lzvrSiti profesionalno i
odgovorno proces revizije
privatizacije privrednih
drustava i banaka za
navedenu godinu spram
finansijskih sredstava i
raspolozivosti ljudskih
resursa, a u skladu sa
Zakonom o reviziji
privatizacije drZavnog
kapitala u privrednim

U toku revizije privatizacije,
a u skladu sa zakonskim
obavezama, izvjeStavati
Vladu FBiH, Parlament

Federacije BiH i cjelokupnu

javnost o procesima
revizije u vidu izvjestaja
(polugodi$njih, godisnjih i

zavrsnog izvjestaja).

drustvima i bankama.

PLAN RADA ZA 2024 GODINU

Odlukom Vlade Federacije Bosne i Hercegovine V. broj: 291/2024 od 27.02.2024.
godine, usvojen je Plan rada za 2024 godinu, kojim je planirano 14 (Cetrnaest)
privrednih drustava, koje treba revidirati.

RAD NA REVIZIJI PRIVATIZACIJE

Odgovornost revizora je saciniti Izvjestaj o obavljenoj reviziji pretvorbe i privatizacije
privrednog drustva i banke na osnovu utvrdenog €injeniénog stanja. Postupci revizije
zapotinju donosenjem Rjesenja o otpocinjanju revizije, te slanje svim relevantnim
stranama dopisa za prikupljanjem dokumentacije potrebne za proces revizije.

Djelujuéi u tom smjeru, sprovode se aktivnosti koje prevashodno za cilj imaju
prikupljanje dokumentacije neophodne za sastavljenje izvjestaja o provedenoj reviziji
privatizacije i analiziranje istih.

Najveéi dio podataka i dokumenata prikuplja se od Federalne Agencije za privatizaciju
i kantonalnih agencija za privatizaciju, Agencije za bankarstvo, kod privrednih drustava
i banaka kod kojih ¢e se obaviti revizija, te od ostalih relevantnih institucija i organa koji
su uéestvovali u procesima privatizacije.

Revizija privatizacije u Federaciji BiH vr$i se u skladu sa Zakonom o reviziji privatizacije
drzavnog kapitala u privrednim drustvima i bankama ("Sluzbene novine Federacije
BiH", broj 55/12), i Zakonom o reviziji institucija u Federaciji Bosne i Hercegovine
("Sluzbene novine Federacije BiH", broj 22/06). Postupak revizije provodi se u skladu
sa revizorskim standardima Medunarodne organizacije vrhovnih revizijskih institucija
— INTOSAI ("Sluzbene novine Federacije BiH", br. 30/11 i 62/14) i Eti¢kim kodeksom
profesionalne etike revizora.



U tekstu koji slijedi, prikazan je pregled pokrenutih revizija u prvoj polovini 2024.
godine:

1. SOLANA D.D. TUZLA

Na osnovu odredbi Zakona o reviziji privatizacije drZzavnog kapitala u privrednim
drustvima i bankama ("SluZbene novine Federacije BiH", br. 55/12), Zakona o reviziji
institucija u Federaciji Bosne i Hercegovine ("SluZzbene novine Federacije BiH", br.
22/06) i Rjesenjem broj: 01-02-1-1101/24 od 09..01.2024. godine, obavljena je revizija
privatizacije privrednog drustva “SODASQO" Holding, FABRIKA SOLI" d.d. Tuzla

Postupak revizije pretvorbe i privatizacije izvrSili su ovlasteni revizori Agencije za
reviziju privatizacije u Federaciji Bosne i Hercegovine, u skladu sa Zakonom o reviziji
privatizacije u Federaciji Bosne i Hercegovine, te Zakonom o reviziji institucija u F BiH.
Postupak revizije proveden je u skladu sa revizorskim standardima Medunarodne
organizacije vrhovnih revizijskih institucija — INTOSAI ("SluZbene novine Federacije
BiH", br. 30/11 i 62/14) i Eti¢kim kodeksom profesionalne etike revizora.

Na osnovu provedenog postupka revizije pretvorbe i privatizacije privrednog drustva
_Fabrika soli Tuzla“ d.d. Tuzla, sa&injen je Nacrt izvjestaja o izvrSenoj reviziji pretvorbe
i privatizacije broj 02-15-1-105-15/24 od 25.07.2024. godine koji je dostavljen drustvu
,Fabrika soli Tuzla“ d.d. Tuzla, na Komentar/O¢itovanje.

Agencija za reviziju privatizacije u Federaciji Bosne i Hercegovine u ostavljenom roku
zaprimila je o&itovanje Uprave ,Fabrika soli Tuzla“ d.d. Tuzla. Aktom br. 03-03-1927/24
od 08.08.2024. godine. Uprava drustva je obavijestila Agenciju da nema primjedbi na
dostavljeni Nacrt izvjestaja,nakon &ega je Agencija sacinila konatan lzvjestaj o
izvréenoj pretvorbi i privatizaciji ,Fabrika soli Tuzla “ d.d. Tuzla br. 02-15-1-105-17/24
od 28.08.2024. godine, a koji &ini sastavni dio ovog Rjesenja.

Revizijom su obuhvaéeni dokumenti, odluke, poslovne knjige, ugovori i akti na osnovu
kojih je obavljena pretvorba i privatizacija, radi provjere da li je pretvorba i privatizacija
provedena u skladu sa odredbama Zakona o privatizaciji preduzeca ("SI. Novine F
BiH" br. 27/97, 8/99, 32/00, 45/00, 54/00, 27/01, 61/01, 27/02, 33/02, 28/04, 44/04,
42/06 i 4/09), idrugim posebnim propisima.

Na osnovu prikupljene i analizirane dokumentacije u ovoj reviziji, utvrdeno je sliedece:

1. Program privatizacije drudtva “SODASOQ" Holding, FABRIKA SOLI" d.d. Tuzla,
sadinjen je u skladu sa odredbama ¢&lanova od 8. do 18. Uredbe o metodologiji za
pripremu programa i izradu poéetnog bilansa stanja preduzeca za privatizaciju (Sl
Novine Federacije BiH, br. 10/98, 26/98, 49/99, 40/00).

2. Procedure, dokumenti, poslovne knjige i ragunovodstveno finansijski izvjestaiji
koristeni u toku pripreme Pogetnog bilansa za privatizaciju “SODASQ" Holding,

FABRIKA SOLI" d.d. Tuzla su u skladu sa Zakonom o po€etnom bilansu stanja
preduzeca i banaka ("Sluzbene novine Federacije BiH", br. 12/98, 40/99).

Poéetni bilans stanja preduzeéa na dan 31.12.1999. godine prema nasem misljenju
prikazuje istinito i objektivno stanje po svim bitnim pitanjima imovine, kapitala i
obaveza. Sacinjen je aktivni, pasivni i neutralni podbilans.

3. Agencija za privatizaciju u Federaciji Bosne i Hercegovine izdala je Rjesenjem br.
01-02-4366/2000 od 27.09.2000. godine o odobravanju programa privatizacije i
Poé&etnog bilansa stanja na dan 31.12.1999. godine. Pored iznosa ukupnog kapitala i
strukture istog u izreci je navedeno da se dio drzavnog kapitala nominalne vrijednosti
14.897.708,00 KM koji &ini 29,39 % ukupnog temeljnog kapitala poduzeca ,SODASQO"
Holding, FABRIKA SOLI" dionicko drustvo u mjeSovitoj svojini sa p.o. sa sjedistem u
Tuzli, prodaje u postupku velike privatizacije prodajom dionica metodom javne ponude
dionica.

4 Javni poziv za upis dionica objavljen 05.06.2001 godine, te upis dionica po prvom
pozivu u drugom krugu izvr$en je u skladu sa Pravilnikom o prodaji imovine i dionica
ili udjela preduzeéa (Sl. novine Federacije BiH, br.19/98, 15/99, 32/99 i 36/99).

2. ,UNIS* Tvornica pogonsko koéionih sistema p.o. Prozor-Rama

RjeSenjem Agencije za reviziju privatizacije u FBiH broj: 01-02-1-102/24 od
09.01.2024. godine pokrenut je postupak revizije privatizacije drustva ,UNIS* Tvornica
pogonsko kog&ionih sistema p.o. Prozor-Rama. Nakon provedenog postupka revizije,
na osnovu utvrdenih &injenica i prikupljenih dokaza, pripremljen je lzvjestaj o izvrSenoj
reviziji broj: 02-15-1-107-21/24 od 24.05.2024. godine.

Utvrduje se da postupak privatizacije drustva ,UNIS* Tvornica pogonsko kocionih
sistema p.o. Prozor-Rama nije proveden u skladu sa zakonom i drugim propisima.

Postupkom revizije privatizacije drustva ,UNIS" Tvornica pogonsko kocionih sistema
p.o. Prozor-Rama, novi naziv ,RAMA-WERK" d.o.0. Prozor-Rama je utvrdeno da je u
toku postupka privatizacije doslo do sliedece povrede propisa:

I Kupac nije izvrio obavezu investiranja u privredno drustvo ,UNIS® Tvornica
pogonsko kogionih sistema Prozor-Rama kako je predvideno ¢lanom 5.1. Ugovora o
kupoprodaiji br. 12-21-207/05 od 23.05.2005. godine u iznosu od 6.938.306,00 KM, u
roku od tri godine u skladu sa planom investicija po dinamici ulaganja po godinama:

- Ulgodini 963.146,00 KM,
- Ul godini 2.523.020,00 KM,
- U lll godini 3.452.040,00 KM.

Kupac nije izvr$io obavezu zaposljavanja 60 radnika predvideno €lanom 5. Ugovora o
kupoprodaiji u drustvo i to:



—

- U godini 25 radnika,
- U ll godini 22 radnika,
- U Il godini 13 radnika.

Agencija za privatizaciju HNK je, nakon kontrole izvrSenja ugovorenih obaveza Zapisnikom
br. 12-21-214/06 od 14.06.2006. godine, konstatovala da je u roku za izvrSenje obaveza
za prvu poslovnu godinu Kupac izvrSio investicijska ulaganja u ukupnom iznosu od
824.488,00 KM, $to je za 138.757,41 KM manje od ugovorenog. U navedenom periodu
Kupac je zaposlio 5 radnika, i obavezao se zaposliti preostaleih 20 radnika do 01.07.2006.
godine. Nakon kontrole izvrSenja obaveza za drugu poslovnu godinu Agencija je
Zapisnikom br. 12-21-179/07 od 01.06.2007. godine utvrdila da Kupac nije izvr$io obavezu
investiranja i zapo$ljavanja za drugu poslovnu godinu, nakon &ega su, na zahtjev Kupca,
Agencija i Kupac zakljuéili Aneks br. 1. kojim je rok za izvrSenje obaveza investiranja i
zapo$ljavanja produzen do 31.12.2007. godine. Agencija je nakon kontrole izvrSene
20.05.2008. godine Zapisnikom br. 19-21-292/08 konstatovala da Kupac nije izvrsSio
obavezu investiranja i zapo$ljavanja za drugu poslovnu godinu. Na ponovni zahtjev Kupca,
Agencija i Kupac su zakljugili Aneks br. 2. kojim su rokovi za izvrSenje obaveza investiranja
i zaposljavanja za drugu poslovnu godinu produZeni do 23.08.2008. godine. Zapisnikom
Agencije br. 19-21-591/08 od 23.09.2008. godine konstatovano je da Kupac nije u
potpunosti izvrsio obaveze investiranja i zaposljavanja ni u naknadno odredenim rokovima.

Revizijom privatizacije je utvdeno da Kupac nije izvrSio obaveze iz Ugovora o kupoprodaji
u ugovorenim rokovima, osim djelimiéno u prvoj poslovnoj godini u kojoj je izvrSio
investicijska ulaganja u rekonstrukciju gradevinskih objekata, opreme i drugih ulaganja u
ukupnom iznosu od 824.488,00 KM. Agencija je provedenih kontrola izvrSenja ugovornih
obaveza utvrdila da je kupac do posliednje kontrole izvrSene 23.09.2008. godine zaposlio
29 radnika, a ne 60 kako je bilo ugovoreno.

Il Kupac je postupio u suprotnosti sa odredbom ¢lana 4. Ugovora kojom je ugovoreno
da Kupac nema pravo otuditi niti staviti teret (hipoteku) na nekretnine poduzeca dok
potpuno ne realizira Poslovni plan, odnosno obveze preuzete Ugovorom, na nacin da je
Kupac bez saglasnosti Agencije za privatizaciju HNK sa ,HYPO ALPE ADRIA BANK" d.d.
Mostar zakljug&io Ugovor o dugoroénom kreditu sa valutnom klauzulom, partija broj:
6037003016 od 13.03.2006. godine u iznosu od 400.000,00 KM.

Rjesenjem Op¢inskog suda u Mostaru broj: 07 56 Zzp 006513 06 od 15.03.2006. godine,
zasnovano je zaloZno pravo u korist banke uknjizbom na nekretninama zaloZnog duznika
 RAMA-WERK" d.0.0. Prozor-Rama upisanim u PL br. 215 k.0. Prozor-Rama.

Agencija za privatizaciju HNK je Kupcu ponudila sporazumni raskid ugovora o kojem se
Kupac nije ogitovao, nakon ¢ega je Agencija nadleznom sudu podnijela tuzbu za raskid
kupoprodajnog ugovora i isplatu ugovorne kazne. Opcinski sud u Mostaru je donio presudu
broj: 58 0 P 049163 08 P od 12.11.2010. godine kojom je utvrdeno da se Ugovor o
kupoprodaiji dionica preduze¢a ,UNIS* Tvornica kogionih sistema Prozor-Rama raskida i

vraéa u drzavno vilasniS§tvo 100% dionica temeljnog kapitala preduzeca. Presudom je
Kupac obavezan, da na

ime neispunjenja Ugovorom preuzetih obaveza, naknadi Agenciji ugovornu kaznu shodno
Clanu 6.1.16.2. Ugovora u iznosu od 1.250.442,80 KM.

Op¢inski sud u Mostaru je donio RjeSenje broj: 58 0 St 197318 18 St od 28.05.2018. godine
radi utvrdivanja uvjeta za otvaranja ste¢ajnog postupka nad pravnom osobom ,RAMA-
WERK" d.o.0. Prozor-Rama, (,UNIS* Tvornica pogonsko-kogionih sistema Prozor-Rama).
Nakon provednog postupka sud je RjeSenjem br. 58 0 St 197318 18 St od 17.05.2019.
godine odbio prijedlog za otvaranje ste¢aja. RjeSenjem suda br. Tt-458/19 od 09.07.2019.
godine privredno drudtvo ,RAMA-WERK" d.o.0. Prozor Rama je brisano iz sudskog
registra.

3. ,GORAZDEPUTEVI“ D.D. GORAZDE

Rjesenjem Agencije za reviziju privatizacije u FBiH broj: 01-02-1-103/24 od
09.01.2024. godine pokrenut je postupak revizije privatizacije drustva ,Gorazdeputevi®
d.d. Gorazde. Nakon provedenog postupka revizije, na osnovu utvrdenih €injenica i
prikuplienih dokaza, pripremljen je Nacrt Izvjestaja o izvrSenoj reviziji broj: 02-15-1-
106-34/24 od 16.05.2024. godine.

Utvrduje se da u privrednom drustvu ,GoraZdeputevi* d.d. Gorazde nije vrena prethodna
viasnicka transformacija.

Utvrduje se da postupak privatizacije privrednog drustva ,Gorazdeputevi‘ d.d. GoraZde nije
proveden u skladu sa zakonima i drugim propisima. Konacan izvjestaj o reviziji €ini sastavni
dio ovog rjesenja.

Postupaijuéi u skladu sa odredbama &lana 16. Zakona o reviziji privatizacije u Federaciji
BiH, Agencija za reviziju privatizacije u Federaciji BiH je priviednom drustvu
“Gorazdeputevi“ d.d. GoraZde dostavila Nacrt izvje$taja o izvrSenoj reviziji pretvorbe i
privatizacije na komentar/ogitovanje, koje je navedeno pravno lice bilo duZzno dostaviti
u roku od 15 dana od dana prijema Nacrta izvjestaja.

Agenciji za reviziju privatizacije je dostavljen komentar dana 03.06.2024. godine broj:
72/24, koji je uvrsten u konacan lzvjestaj broj: 02-15-1-106-38/24 od 03.06.2024. godine.

Shodno Programu privatizacije i dostavijenoj dokumentaciji utvrdeno je da privredno
drustvo ,Gorazdeputevi‘ d.d. Gorazde nije vrSilo prethodnu vlasnicku transformaciju u
skladu sa odredbama Zakona o drustvenom kapitalu (,Sl. list R BiH" br. 2/92) i Zakona o
isplati liénih dohodaka, sredstava za neposrednu zajednitku potro$nju i sredstava za
ishranu radnika u toku rada (,SI. list SFRJ* br. 37/90 i 84/90).

Postupkom revizije privatizacije drustva _Gorazdeputevi“ d.d. Gorazde je utvrdeno da
je u toku postupka privatizacije doslo do povrede zakona i drugih propisa:



| Agencija za privatizaciju je postupila suprotno ¢lanu 9. Zakona o privatizaciji
Federacije BiH, kada je donijela RjeSenje broj: 26-19-654/00 od 01.11.2000. godine o
odobravanju programa privatizacije i poéetnog bilansa 6 mjeseci poslije izvrSene
prodaje 12.05.2000. godine, kojim je:

1. Odobren program privatizacije preduze¢a d.d. ,Gorazdeputevi‘ sa sjediStem u
Gorazdu. Drzavni/drustveni kapital koji ¢e se privatizirati u postupku Tender u velikoj
privatizaciji je 2.194.967,00 KM i

2. pocetni bilans stanja preduzec¢a d.d. ,Gorazdeputevi sa stanjem na dan 31.12.1999.
godine. Ukupan iznos kapitala je 2.194.967,00 KM, Sto predstavija 100,0000%
ukupnog kapitala.

Clanom 9. Zakona o privatizaciji FBiH je propisano da je nadlezna agencija za
privatizaciju duzna donijeti rie$enje o podnesenom programu privatizacije i poCetnom
bilansu stanja preduzeéa za privatizaciju u roku od 3 mjeseca po isteku roka za
podno$enje programa privatizacije i poZetnog bilansa.

Clanom 5. Zakona o po&etnom bilansu stanja propisano je da po&etni bilans stanja
preduzeéa predstavlja osnov za utvrdivanje vrijednosti preduzeca za privatizaciju i isti
se priprema u roku koji je utvrden u &lanu 7. Zakona o privatizaciji. Na osnovu ¢lana
19. Uredbe o metodologiji za priremu programa i izradu pocetnog bilansa preduzeca
za privatizaciju nadlezna agencija, ukoliko je program pripremlien u skladu sa
Zakonom i uredbom, donosi rieSenje o odobravanju programa i dostavlja ga
preduzeéu. Rjesenjem se narogito utvrduje: iznos drzavnog kapitala koji se privatizira,
nadin prodaje i nadin pla¢anja.

Il Kupac nije izvrio obaveze novih finansijskih ulaganja na nacin predviden Ugovorom
o kupoprodaiji drzavnog kapitala preduzec¢a ,GoraZdeputevi d.d. broj: Ugovora broj:
26-19-187-8/00 od 12.05.2000. godine izmedu Kantonalne agencije za privatizaciju
BPK-a kao Prodavca, i Munevere Usanovi¢, kao ovlastenika u ime 74 radnika d.d.
,Gorazdeputevi“ Gorazde, kao Kupca.

Clanom 3. taékom 3. Ugovora, Kupac se obavezao da ¢e izvrsiti nova finansijska
ulaganja u nabavku drobiliénog postrojenja za drobljenje i separaciju kamena od
1.300.000,00 KM, u periodu od 1 godine nakon uvodenja u posjed.

Revizijom postupka privatizacije konstatovano je da kupac nije izvrSio obavezu iz
vlastitih sredstava, nego iz tekuéih sredstava predmeta kupovine.

Izvréenom kontrolom od strane Agencije za privatizaciju u BPK Gorazde dana
30.11.2005. godine, u aktu - Pregled izvrSenja ugovornih obaveza od 09.12.2005.
godine, konstatovano je takode da su sva ulaganja vriena iz tekuc¢eg poslovanja
,Gorazdeputevi* d.d. Gorazde, a $to je suprotno tacki 5.4.1. Uputstva o obavljanju
kontrole izvrenja obaveza iz kupoprodajnih ugovora u postupku privatizacije u
Federaciji BiH (“Sl. novine F BiH”, br. 14/03), a kasnije i &lanom 11. Pravilnika o
obavljanju kontrole izvrSenja obaveza iz kupoprodajnih ugovora u postupku
privatizacije u F BiH (“SI. novine F BiH”, br. 12/05), kojim je propisano da se pod

investicijama podrazumijevaju sredstva koja poti¢u direktno od kupca, odnosno Ciji
izvor finansiranja nije na teret drustva koje je predmet kupoprodaje.

Il Aneksi Ugovora o kupoprodaji zakljuéeni su poslije isteka rokova za izvrSenje
ugovornih obaveza iz Ugovora o kupoprodaji. Aneksima nije izvrSena promjena
strukture ulaganja. Revizijom postupka privatizacije konstatovano je da kupac nije
izvréio obavezu iz Clana 3. tatka 3. Ugovora. Rok za izvr§enje obaveze bio je
12.05.2001. godine.

Na zahtjev Ortacke grupe Agencija i Kupci su zaklju€ili Aneks 1 Ugovora o kupoprodaji
19.11.2003. godine, broj: 13-19-315/03, kojim se u &lanu 3. za tacku 2. i 3. Ugovora
produZava rok izvr§enja obaveza (prijem novih radnika i finansijska ulaganja) do
30.10.2004. godine.

Aneks 2. Ugovora o kupoprodaji, zakljuéen je 17.03.2005. godine broj: 13-19-98/05
kojim se u &lanu 3. za tatku 2. i 3. Ugovora produZava rok za finansijska ulaganja i
prijem novih radnika do 31.12.2005. godine.

Kupac nije potpisao anex ugovora o kupovini sa Agencijom za privatizaciju Bosansko
— podrinjskog kantona vezano za promjenu investicionog ulaganja odnosno da se ne
investira u kupovinu drobilatkog postrojenja kako je to decidno navedeno u Clanu 3.
stav 4. Ugovora o kupoprodaiji.

4. ,KIMO“ D.0.0. ZENICA

Na osnovu &lana 14. stav 1. Zakona o reviziji privatizacije drZavnog kapitala u
privrednim drustvima i bankama (,Sluzbene novine Federacije BiH", broj 55/12), od
27.06.2012. godine i Rjedenja o pokretanju postupka revizije privatizacije ,Kimo® d.o.o.
Zenica br. 01-02-1-126/24 od 30.01.2024. godin pokrenut je postupak revizije
pretvorbe i privatizacije privrednog drustva ,Kimo“ d.o.o. Zenica. Postupak revizije
privatizacije izvr$ili su ovladteni revizori Agencije za reviziju privatizacije u Federaciji
Bosne i Hercegovine u skladu sa Zakonom o reviziji privatizacije u Federaciji BiH,
Zakonom o reviziji institucija u FBiH, INTOSAI standardima.

U preduzeéu ,Kimo“ d.o.o. Zenica nije bilo prethodno izvrSene vlasnicke
transformacije, shodno Zakonu o prometu i raspolaganju drustvenim kapitalom
("Sluzbeni list SFRJ", br. 84/89 i 46/90), samim tim nije ni vrSena Revizija prethodno
izvr§ene vlasnicke transformacije.

Utvrduje se da je u toku postupka privatizacije preduzeca ,Kimo*d.o.o. Zenica doslo
do povrede propisa. Sastavni dio RjeSenja Cini Izvjestaj o izvr§enoj reviziji pretvorbe i
privatizacije ,Kimo" d.o.o0. Zenica br. 02-15-1-130-31/24 od 16.05.2024. godine.

Postupak revizije proveden je u periodu od 30.01.2024 godine do 16.05.2024 godine.

Revizija je obuhvatila period poc¢ev od 1991. godine, i ustanovljeno je da u Drustvu
nije vrSena prethodna vlasni¢ka transformacija , period privatizacije ,Kimo“ d.o.o.
Zenica, te period nakon privatizacije do dana zavrSetka revizije.

Revizijom su obuhvaéeni dokumenti, odluke, poslovne knjige, ugovori i akti na temelju
kojih je obavljena privatizacija, radi provjere da li je privatizacija provedena u skladu
s odredbama Zakona o privatizaciji i drugim posebnim propisima.

Nakon provedenog postupka revizije pretvorbe i privatizacije ,Kimo“ d.o.0. Zenica,
saéinjen je Nacrt izvjestaja o izvr§enoj reviziji pretvorbe i privatizacije br. 02-15-1-130-
26/24 od 25.04.2024. godine. Postupajuci u skladu sa odredbama &lana 16. Zakona o
reviziji privatizacije u FBiH, Agencija za reviziju privatizacije u FBiH je dana
25.04.2024. godine Upravi drustva ,Kimo“ d.o.o. Zenica dostavila Nacrt izvjestaja o
izvréenoj reviziji pretvorbe i privatizacije, na komentar/o€itovanje koje je navedeno
pravno lice bilo duzno dostaviti u roku od 15 dana od dana prijema Nacrta izvjestaja.
Dostavljeni Nacrt je zaprimljen u Drustvu. Uprava drustva je u zakonom ostavijenom
periodu dostavila komentar na Nacrt izvjestaja.

Navodi iz dispozitiva ovog Rjesenja zasnivaju se na €injeniénom stanju utvrdenom u
postupku revizile i konstatovanog lzvjeStajem o izvrSenoj reviziji pretvorbe i
privatizacije drzavnog kapitala preduze¢a ,Kimo*“ d.0.o. Zenica br. 02-15-1-130-31/24
od 16.05.2024. godine, i to:

1. U postupku revizije je utvrdeno da u preduzeéu ,Kimo" d.o.o. Zenica nije vrSena
prethodna vlasniéka transformacije, shodno Zakonu o prometu i raspolaganju
drustvenim kapitalom ("Sluzbeni list SFRJ", br. 84/89 i 46/90).

Samim tim nije ni vrdena Revizija prethodno izvr$ene vlasni¢ke transformacije, te
nije bilo ugeséa privatnog kapitala —interne dionice na dan 31.12.1997. godine u
ukupnom kapitalu drustva ,Kimo , d.o.o. Zenica.

2. Revizijom postupka privatizacije drzavnog kapitala preduzeéa “Kimo” d.o.o0. Zenica,
utvrdene su odredene nepravilnosti i povrede propisa:

1. Po&etni bilans stanja sa&injen na dan 30.06.2000. godine ne prikazuje objektivno i istinito
stanje imovine, kapitala i obaveza drustva.

Drustvo je sacinilo Program privatizacije u junu 1999. godine i poetni bilans stanja na dan
30.06.2000. godine. U po&etnom bilansu stanja (aktivni podbilans) iskazan je ukupni kapital
od 53.736,00 KM, po strukturi 100% drzavni. U programu privatizacije je navedeno da nisu
u poslovnim knjigama Drustva knjizene dodatno utvrdene obaveze po osnovu zapisnika
Finansijske policije i Porezne Uprave FBiH, te samim tim nisu ni iskazane u pocCetnom
bilansu stanja i to u ukupnom iznosu 5.411.248,26 KM (glanica i kamate). Za navedene
obaveze koje nisu iskazane u pogetnom bilansu stanja precijenjena je vrijednost kapitala.
U poletnom bilansu stanja na dan 30.06.2000. godine podcijenjena je vrijednost
gradavinskih objekata (bez stambenog fonda). Iskazana je sadasnja vrijednost od
2.888.506,00 KM, umjesto 3.244.681,00 KM, a $to je iskazano u Revizorskom izvjestaju
koji je sa&inio Orecons doo Zenica iz oktobra 2001. godine u Napomeni 5. - Stalna sredstva

